
	Idepe ditu mrarian, sagetan kanten sulinggih, ngadeg maarep-arepan, mangraos sareng kekalih, Hyang Panyarikan uami, Hyang Mercu kundur sadulur, Bagus Diarsa maembon, di beten kayune ngetis, ida wiku, Hyang Panyarikan angucap.
	"Ene kita atma paran, mocorong cayane ngendih, mirib atma satia brata," Bagus Diarsa matur aris, manyumbah:, "Dewa inggih, titiang boya atma ratu, tiang janma kari waras, wit panugran anak lingsir, bulun saung, kengin katatwan nepas titiang".
	Hyang Panyarikan anabda, "Saja beneh keto cai, inget ring purwaka, ne pipil kita kapanggih, pan suba menek di tulis, nah lautang ngolah ayu, Bagus Diarsa wotsekar, saget ada atma prapti, mabred liu, sawatara tigang satak.
	Anging soroh watek papa, dursila kutila dengki, mamunyi brekapak banggras, ngraos yong seleng tambungin, "Enyen bani teken kai, kai wanen dira teguh," duke nayab mamegal, gelaha bakat ya mati, len masaut, "Kai dugane mangiwat.
	Anak luh mangajak panak, panaknya ngeling nagih mulih, lantas cekuk kapantigang, tagel baongnyane mati, len nimbal manyautin, "Kai dugane mangcepluk, Ida Gede ban rendeng, dosan ida mangayahin, mapitutur, twara ko banya kenapa.
	Ngken jani Sang Cakrabala?, tui manuk matigtig, maprep maceleng-celeng, ada malih manyautin, "Bakal tampah ebat patung," len ada mamunyi banggras, "Sanghyang Yama deh talinin, bakal ejuk, anggon guling gucecetang!
	Jalan sadeg timpalang tuak,"Keto krunanny ane sami, laut kedek maurahang, pada masurak padengkik, tindak ngrubug ngempengin, singsite nyelit mailut, ngojog Hyang Panyarikan, munyi agal tan paindik, nyalah gedeg, "Eh Bagawan Panyarikan.
	Atehang gelah ka suargan, yan twara nyak deh talinin, bakal brigun ngon badandan, "Hyang Panyarikan mangaksi, mangelingang di ati, pangandikane ring kayun," Aukud twara ada, atma rahayu mamargi, ndiya-diyu, makejang

